
Nafarroako Alderdi Sozialista talde parlamentarioaren eledun Ramón Alzórriz Goñi jaunak, Legebiltzarreko Erregelamenduan ezarritakoaren babesean, honako mozio hau aurkezten du, Landa Garapeneko eta Ingurumeneko Batzordean eztabaidatzeko: Espainiako Gobernua premiatzen da Europar Batasunari eska diezaion Nekazaritzako Politika Erkide soilagoa eta landa-eremurako baliagarriagoa egin dezan, behar adina baliabide eta egitura propioa izanen dituena, eta erabakia Gobernuari eta Nafarroako nekazaritza sektoreari helaraztea.
ZIOEN AZALPENA
Erromako Itunaren bidez sortu zen Nekazaritza Politika Erkidea (NPE) funtsezkoa izan da Europa eraikitzeko, Europar Batasunaren elikadura-segurtasuna, landa garapena eta lurralde-kohesioa ziurtatu duen neurrian. Berriki, Alderdi Popularra buru duen Europako Batzordea aztertzen ari da, urte anitzeko hurrengo finantza esparruaren baitan, aurrekontu-programa guztiak gutun-azal nazional bakarretan sartzeko aukera, eta horrek esan nahiko luke Nekazaritza Politika Erkidea ez litzakeela politika independentea gehiago izanen.
Proposamen horrek kezka handia sortu du nekazaritza-sektorean eta agintari nazionalen artean. Luis Planas Espainiako Nekazaritzako ministroak defendatu du NPEk EBko gainerako funtsetatik bereizitako aurrekontu-programa izaten jarraitu behar duela, berezitasun bakarrarekin eta lehen sektoreari laguntzeko aurrekontu egokiarekin.
Gainera, Europa osoko nekazaritza-organizazioek, hala nola ASAJAk, COAGek, UPAk eta nekazaritzako elikagaien kooperatibek, NPE funts bakarrean integratzearen aurka daudela adierazi dute, eta argudiatu dute horrek funtsa lausotuko lukeela, erantzuteko gaitasuna ahulduko lukeela eta EBko nekazaritza-sektorearen jasangarritasuna arriskuan jarriko lukeela. Horregatik guztiagatik, Nafarroako Parlamentuak Espainiako Gobernua premiatzen du:
Erabaki proposamena:
1. Nafarroako Parlamentuak Espainiako Gobernua premiatzen du Europar Batasunari eska diezaion Nekazaritza Politika Erkidegoa, bi zutabetan oinarritua, orain arte bezala: lehen zutabea, zuzeneko laguntzak eta merkatu-neurriak, eta bigarrena, landa-garapenera bideratua.
2. Nafarroako Parlamentuak Espainiako Gobernua premiatzen du Europar Batasunari finantza-zuzkidura nahikoa eska diezaion, Nekazaritza Politika Erkiderako nortasun juridiko eta instituzional propioarekin, EBren gainerako politiketatik bereizita.
3. Nafarroako Parlamentuak Espainiako Gobernua premiatzen du NBE sinpletzea defenda dezan, bai eta tresna bizkor eta eraginkorrak ere, eraginkorragoa izan dadin eta nekazarien eta abeltzainen arazoetatik hurbilago egon dadin.
4. Nafarroako Parlamentuak eskatzen du erabaki hauek Espainiako Gobernuari, UAGN eta ENHE nekazaritza-organizazioei eta Nafarroako Nekazaritzako Elikagaien Kooperatiben Batasunari helaraz dakizkien.

